
'Nsunnacchiatu 

 

Mi voto e mi rivotu nni 'stu lettu 

'sta notti lu me cori 'un nn'avi rizzettu, 

grapu l'occhi, su li quattru di matinu, 

mi ritrovu abbrazzatu strittu a lu cuscinu, 

 

Li richiudu e t'haiu vicina amurusa 

cu la vuccuzza aperta disidirusa 

aspetti cu passioni 'na vasata 

ti la dugnu duci e appassionata. 

 

La sveglia all'ottu mi fici satari 

'nsunnacchiatu cumenciu a circari 

mi giru 'ntunnu e a tia nun vidu 

ti cercu, taliu, ti chiamu, gridu!  

 

Piccatu, allura 'm'appi sunnatu,  

senza tia mi sentu frasturnatu, 

si sapìa nun m'avissi addivigliatu, 

nenti cchiù sveglia, mancu ammazzatu. 

 

Accussì staiu cu tia la notti 'ntera 

e arripigliu lu sonnu pi com'era, 

l'avìa lassatu propriu nni lu cchiù bellu 

vasava la to vuccuzza pittata cu lu pinnellu.  

 

Ora vulissi 'nta lu cori tecchia di rialtà,  

pi amari chiossà a tia e la to buntà, 

pi gustari megliu li to vasateddi 

pi vasari li tu ucchiuzzi beddi. 

 

Lu me cori pi tia è sempri apertu,  

quarchi cosa di bonu l'avvertu 

speru ca tuttu chissu s'avvirassi 

accussì ogni minutu ti vasassi. 

 

La vita finisci e nun cumencia arrè 

di st'amuri granni uguali nun cci nnè. 

